
KAMACHIYTA
KILLKACHUN MINKASHKAPAK HUNTA TANTANAKUY

ARINISHPA

Mamakamachiypak 10 nikipi, sapan runakuna, ayllullaktakuna,
llaktakuna, llaktayaykuna, sapsikunapash kallaripi kak
pushakkunami kan, Mamakamachiypi, istallakta hillaykunapipash
kamashka haynikunamanta kushiyarinka.

Mamakamachiypak ishkayniki killkamilkapi, 21 yupaypi, 57 nikipi:
paykunallatak manyayarishka kawsana munayta charik llaktakunapak hayfikunata
pakikka runata wafiuchik shinami hatun huchata charinka, paytaka kamachiymi fitishpa
sinchita wanachinka.

Ima, Ecuador llaktaka Roma llaktapi, 1998 watapi llaktakuna yuyarishka

Kamachiytami 17 puncha kapak killa, 2001 watapi paypak kamachiy
tukuchun arinirkapash. 1969 watapi Viena Hatun Tantanakuy
Arininakuy Hayhniwanmi arinirka, Mamallaktakuna alli ifnikuywan
paktachichun manashkami kan; shinallatak,

Mamakamachiy kikin apuykunawan paktachichun katikpimi churan,
TANTACHISHKA HATUNHUCHA KAMACHIYTA MUSHUKYACHIK,

RUNAKANLLA, RUNAKAYPASH WANUYTA KICHKICHIK KAMACHIY

1 niki.- Hatun hucha Tantachishka Kamachiypak 441 niki washapi, Il
kamupak, VI kapakniki ukupak katikpi yupachishka Wankuriyta yapachi:

WANKURI... RUNAKANLLA, RUNAKAYPASH WANUYMANTA HATUN HUCHA
Niki.- Mayhan, llaktamanta runakunata, runakayta, kawsayllapikta,

inikta, tukuyta, chawpita katikpi rikurik hucha ruraykunawan
wakllichinata munakka wanachishkami kanka:



1. Mayhan paypak ayllukunata wanuchikpika, chunka sukta
watamanta, ishkaychunka pichka watakama wichkana wasipi
sinchita wanachishkami kanka.

2. Mayhan paypak mashikunapak aychata chukrichikpi, yuyayta
wakllikpika sukta watamanta, iskun watakama uraynikiman wichkana
wasipi ashatalla wanachishkami kanka.

3. Mayhan paypak munaywan tantarita, paypak tukuy ukkuta,
chawpita wakllichina yuyaywan llakichikpika, sukta watamanta, iskun
watakama wichkana wasipi hawallata wanachishkami kanka.

4. Mayhan paypak ayllu ukupi mana chichuchichik hampita
upyachikpi, shuktak tupuwan llakichikpipash sukta watamanta, iskun
watakamami wichkana wasipi ashatalla wanachishka kanka. Mashna
wawata charina, mana charina hampikunaman, yumanakuy
allikawsay mitachiman, mirarina yachana fAakunaman yaykunata,
mirarina Nantapash kawsayta harkak kashkata mana riksinachu.

5. Mayhan, kariwarmi wawakunata ayllumanta aysashpa, shuktak
tantaripi churakpika sukta watamanta, iskun watakama uraynikiman
wichkana wasipi hawallata wanachishpa churashka kanka.

Niki.... - Mayhan, kay llaktamanta runakunata, runakak, kawsayllapik, ifik
tantarita, kikinllatak arinichun mana sumaychakpi, paykunapak munaywan
chikan kawsanata kichukpika, runakayta wanuchishka shina hatun huchami kanka,
paykunaka kimsa watamanta, sukta ~watakama wichkana wasipi
uchillanikiurayman wanachishkami kanka.

Niki.... - Mayhan, paypak yuyaywan tukuy runakunata, chawpitapash
chinkarichun yuyaywan, yaykurishpa wakllichishpa llakichichun nishpaka,
imashinapash kawsaytarpuyta shuktakyachichun, kawsay wallpata,
paykunapak munaywan chikanyarishka llaktakunata Illakichikpika, ishkay
watamanta, chusku watakama wichkana wasipi sinchita watashpa
wanachishkami kanka.

Niki....- Kay wankuriypi rikushka huchakunata, hatun kamachik kashpa
rurachun kachakpash, mayhan chay huchata paktachikpash sinchitami
wanachishka kan, shinaka ishkantinmi mana kishpiyrishka kachun
manashka kanka.

Tukuy kay llakikunapi, huchakunata ruranata munakkunataka, ancha
huchata rurakpak chawpitami wanachina kanka.

Niki.... - Kay wankuripi ancha huchamanta churashka ruraykuna,
wanachikunaka mana payayachishpa sakichishka kankachu.

Tukuri Niki.- Kay kamachiyka Kamachiy Kipukpi killkachishpa willashka
punchamantami paktayman yaykunka.



Mamakamachiy Tantanakuypak yataka Quito hatunkitipi, Pichincha markapi
churashka kan; sukta puncha, ayriwa killa, ishkay waranka, iskun watapi,
yuyarishpa killkashka, kushka kanka.

